Iinkokheli zeMDC ziphambukisa abasebenzi 
baseZimbabwe ekuthatheni ulawulo
Imeko yeRevolution ikhona eZimbabwe
Kwixesha lomhla we 27th June 2008 lolungiselelo lokuvotela umongameli, imeko ye revolution ibikhona eZimbabwe. Abalawulayo abasemagunyeni bebohlukene, njengokuba bekubonakala ngenkxaso esekuhleni yama impiriyali kwiMDC ekubeni bekungekho ntshukumo ingako yawo ichasene neZanu-PF. Ngenene ama impiriyali soloko exhasa amahashe ahlukeneyo ukwenzela abe nolawulo olungophukanga, engakhathalelanga ukuba ngowuphi umbutho wongxowankulu oseburhulumenteni. Abakumgangatho ophakathi bohlukene njengamaqela eMDC, ekubeni abanye bexhasa iZanu-PF. Ngokubalulekileyo, enye  yeentloko zomkhosi zeZanu-PF isabele eMzantsi Afrika, ixela ukuba amashumi asixhenxe anesihlanu epesenti 75% omkhosi achasene noMugabe. Ngamanye amagama, ngemeko yokuphakama kwabasebenzi, umkhosi ubuzakuwelela kwicala labantu ekuphakameni. Ngoku futshane, imeko yeRevolution ikhona eZimbabwe. Kuphela into engekhoyo ngumbutho wabasebenzi wotshintsho lwe revolution onokunika ukhondo oluphakamo.
Ukukhula kokwakhiwa kwamashishini eAfrika kuzisa indima yabasebenzi ngaphambili

 IAfrika ka 2008 yahluke ngokubalulekileyo kwixesha lakamsinya nje emva kwexesha ‘lokuzimela’ olwalugqithisile. Ukunwenwa kolawulo lwentando yesininzi kubonisa ukukhula kwabasebenzi kunye nemfuneko yama impiriyali akhangele iindlela ezintsha zokulawula abantu. Kwangaxesha linye ukungafezekiseki kwemfuno zabantu lulawulo lwentando yesininzi longxowankulu kwelixesha esikulo, ezibizwa ngokuba amabango odidi ongxowankulu awafezekiseki, anjengezindlu kumntu wonke, imisebenzi kumntu wonke, ulwabiwo lomhlaba ngokugqibeleleyo, njalo njalo. Ubungxowankulu bukhule eAfrika ngokucinezela abakumgangatho ophakathi balapha nakwisiseko soxhapazo olugqithileyo. Ukunikeza naliphina kulamabango olawulo lwentando yesininzi nangayiphina indlela enokutshintsha impilo yabantu kuthetha ukujongela phantsi ukukrwitsha kwama impiriyali adla odwa. Ixesha lee-revolutions zika ‘February’ (apho ongxowankulu nabakumgangatho ophakathi bendawo bebaselulawulweni ngokusebenzisa abasebenzi namahlwempu asokolayo) – into ebizwa imibutho yenkululeko yesizwe) liphelile. Mbutho ngamnye kule ibizwa imibutho yenkululeko yesizwe isebenze njenge agent yongxowankulu abadla bodwa yaye isebenzela ukuthintela imizabalazo yamabango olawulo lwentando yesininzi. Lizwe ngalinye eAfrika lifuna i-revolution ka ‘October’. Ngamanye amagama, into efunekayo kukuba abasebenzi bathathe ulawulo njengendlela ekuphela yokuqinisekisa amabango olawulo lwentando yesininzi agcweleyo yaye kuvuleke nexesha elibhekisele kutshintsho lweSocialism. Injalo ke imeko eZimbabwe namhlanje. 
Ama impiriyali afaka isandla ephambukisa abantu baseZimbabwe ekuthatheni ulawulo
Ama impiriyali asebenza noorhulumente abango zwi lakhe abanjengolawulo lo zwi lakhe ngomkhosi ePakistan, njalo njalo. Ngolo hlobo a, ngaphandle nje kobuciko bukaMugabe, ngokwenene onwabile kukusebenza neZanu-PF, ebisoloko izalisekisa izicwangciso zawo iminyaka emininzi. UStandard Bank, uAnglo-American, u-AECI, uAveng, uBell Equipment, uBidvest, uDistell, uGrinrod, Implaat, Massmat, Mutual & Federal, Nampak, Nedbank, SAB, Shoprite, Pick n Pay, ooTongaat Hulett, njalo njalo bonke basebenza eZimbabwe yaye benze iingeniso ezinkulu kwanasekubeni abantu behlutshekizisiwe kukunyuka kwamaxabiso okugqithileyo kule minyaka immbalwa ingqithileyo eZimbabwe. Ngako ngxowankulu abadla bodwa, iZimbabwe ibisoloko iyi paradesi yabatyali zimali. Sesona sizathu sokwenyani esisemva kwento ebizwa ‘ubuchule bokuphathisana obufihlakeleyo’ bukaMbeki, njengokuba eyi agent yongxowankulu abadla bodwa esebenza eMzantsi Afrika yaye ngenene kwiAfrika eseMazantsi. UMbeki kuphela waye/umele imfuno zongxowankulu ababonwabile ngurhulumente weZanu-PF yaye akaboni sizathu sakoyika ‘abaphikisi’ ababuthathaka kakhulu ekuceleni umngeni ngokwenene kwintlalo yoxhaphazo eZimbabwe. Ngokuthi ngoku i-ANC ixhase urhulumente ‘wobumbano lwesizwe’ kubonakalisa ukuba ama impiriyali asengozini yokuphulukana nokulawula yaye ii boss boys zawo ngoku ziyalelwa zithathe amanyathelo ayakubonisa ukuba ongxowankulu abadla bodwa bayaqhubekeka ngokulawula. 
Into etshintshileyo kususela ekupheleni kweminyaka yo 1990 yeyokuba iZanu-PF ayisakwazi ukubalawula abantu. Oku kuthe, ngenkokheli zobumbo ngokutsha zeZimbabwe Congress of Trade Unions, i-ZCTU, zakhokelela ekuveleni kweMDC [Movement for Democratic Change]. I-MDC ibisoloko ulubumbano lwemigangatho emininzi apho abakumgangatho ophakathi bebesoloko bekhokela. Ngokunyanisileyo kwisimo sabakumgangatho ophakathi, inkokheli bezisoloko zityelela kumaziko ama impiriyali zisiyokuqinisekisisa ongxowankulu abakhulu ukuba akukho nto ingako iyakutshintsha ukuba i-MDC ingena kurhulumente. Ama impiriyali, ngoko awanangxaki ukuba i-MDC iphumelele yodwa kulonyulo lwasepalamente okanye kwakulungiselelo lolonyulo lobumongameli. Kodwa ulonyulo lobumenemene nohlaselo lukarhulumente weZanu-PF kuphela lungaphindezelwa kakuhle zintshukumo zesininzi eziququzelelweyo zabasebenzi baseZimbabwe. Sesisiseko sabasebenzi abarhwetyiweyo, okwelixesha ikakhulu baxhasa i-MDC, ama impiriyali asoyikayo. Abantu bangayityhalela i-MDC phambili ngakumbi kunokuba inkokheli zizimisele ukuya. Into ama impiriyali ayoyika kakhulu yeyokuba xa abantu eZimbabwe banokuthatha ulawulo, ngaphandle yaye ngokuchaseneyo nezizixhobo zikhoyo zikarhulumente. Kokokuqala kwimbali yeAfrika ukuba abasebenzi balungele ukumela ukuthatha ulawulo yaye ama impiriyali azama nakanjani aphambukise yaye abhukuqe i-revolution. Ayalele i-MDC irhoxe kulonyulo yaye atyhalela kuthethathethwano lorhulumente wobumbano lesizwe. Nakanjani i-MDC ixelelwe ukuba ingabarhwebi abantu ngokuchasene norhulumente kaMugabe. Ngokwenene, nyanisileyo kwisimo sabakumgangatho ophakathi, inkokheli zeMDC aziyilungiselelanga inkxaso yazo esisiseko, abasebenzi basezidolophini, baxhathise kuhlaselo lukarhulumente, zayeka isiseko sazo abasebenzi kubugebenga bukarhulumente kaMugabe, zivumela imibutho embalwa yoxhathiso ichithakale yaye zisenza buthathaka amathuba ophakamo lwe revolution yesininzi olulungiselelweyo.
Ama impiriyali ebengaxhalabanga malunga nokuqhubekayo eZimbabwe, kodwa, umzekelo wabasebenzi abaphakamayo, kwa olungaphumelelanga, luyakuthumela uphawu kwabanye abasebenzi eAfrika yaye ngenene kubasebenzi behlabathi. 
Kuphela inkokheli zeMDC ezakwenzayo kukuphumla zacela i-AU neSADC ingenelele. Oku ngenene becela abanye onodoli bama impiriyali bakhusele imfuno zabantu baseZimbabwe. Abanodoli borhulumente bazakungenelelela kuphela ‘urhulumente wobumbano lelizwe’ ukuba uxhathiso lwabantu alophulwanga kwaphela. 

Abosasazo bongxowankulu, abanjenge CNN, ii agent zongxowankulu ezinjengo Bishop Tutu nemibutho enjengo TAC baxoxa yaye babeth’ ikhwelo lokungenelela komkhosi we UN okanye AU. Oku kukulungiselela indlela ama impiriyali ahlasele iZimbabwe, hayi akhusele abasebenzi kodwa ngokwenyani acinezele naluphina uphakamo lwabasebenzi kunye nokusebenzela ukukhusela imfuno zama impiriyali. 
Ukungcatshwa kwe revolution eZimbabwe yiMDC ngowona mngcatsho wabantu wakhe wamkhulu kwilizwekazi leAfrika kwimbali yakutsha nje.
Into efunekayo kukuba iikomiti zabasebenzi zimiswe phantsi kwenkqubo yamabango olawulo lwentando yesininzi nawenguqulelo (transitional) anjengokukhusela ilungelo lokuvota; izindlu kumntu wonke; imisebenzi kumntu wonke; ukupheliswa kokunyuka kwamaxabiso; imivuzo elingene nokuphila kumntu wonke, enyukayo xa amaxabiso enyuka; umhlaba wonke wenziwe ubephantsi kwesizwe; kuhluthwe yonke imizi egcina imali yama impiriyali nezinto anazo; uncedo nemali mboleko kumafama asakhulayo nokumiswa kobunini babasebenzi basezifama kubo bonke befama ezinkulu zonke zoshishino, njalo njalo. Imibutho yabasebenzi kufuneka iqhubeke ngokurhwebela kula mabango kwixesha elilandelayo, kwangaxesha nye bephikisana naye nawuphina urhulumente wobumbano lwesizwe okanye urhulumente wenguqulelo okanye ongoweZanu-PF urhulumente. Iikomiti zabasebenzi kufuneka zisekelezelwe kwilungelo lokurhoxiswa kamsinya kwabammeli. Siphikisa ngeekomiti zabasebenzi kune ‘ntlanganiso yenkokheli’ zemibutho yodidi (civil society) leyo i-ISOZ (International Socialist Organisation Zimbabwe) ibiza yona. I-ISOZ yenze impazamo enkulu ngokunganiki ukuthembeka kwiMDC kuphela, kodwa ngokuxhomekeka kwabakumgangatho ophakathi endaweni kunokuxhomekeka kubasebenzi eZimbabwe. Kubalulekile okokuba i-ISOZ ifunde isifundo esifunekayo yaye iphakamise ukhondo lwabasebenzi lwenene.

Oluzimeleyo. 
Zininzi izifundo kubasebenzi behlabathi liphela, ezinokufundwa ngendlela inkokheli zemanyano zabasebenzi ezingakha ubumbano olunjenge MDC elinokunceda imfuno zama impiriyali ngexesha lawo lengxaki. Kukho impawu zokuba iinkokheli zikaCosatu kananjalo ziceba oluhlobo.

